
Leygardagin tann 13.
november verður stóri
býtis- og markn-
aðardagurin úti á
Polarfrost í Vági

MARKNAÐARDAGUR
tíðindaskriv

Helst er tað rætt at fólk
hava alskins ting í húsinum,
sum tey ikki brúka. Og
helst eisini so, at órudd er
strævið at hava í húsinum.
Kanska hava vit brúk fyri
einum skumpi fyri at fara í
holtur við at rudda upp. 

Men eitt er at rudda og

eitt annað er hvussu vit
sleppa okkum av við lut-
irnar. Her er tað at um-
hvørvishugsjónin kemur
inn. Ofta kann verða talan
um ting sum fullvæl kunnu
brúkast aftur, og tað er
sosatt ongin orsøk at tveita
tey í ruskposan. Sum oftast
eru vit eisini góð við
summi ting og tá kann tað
verða lættari at sleppa sær
av við tey, um vit vita at
onkur annar kann fáa gleði
av teimum.

Nú verður so fyriskip-
aður ein øðrvísi marknað-
ardagur har børn, ung og
vaksin kunnu koma við

sínum tingum. Tey kunnu
selja tey, men til ber sjálv-
andi eisini at skifta um við
onkran annan og í slíkum
handli eru ikki pengar í
leikinum. Tey, sum hvørki
eru áhugaði í at selja ella
skifta um, kunnu seta góð
ting frá sær og so kunnu tey
sum vilja fáa sær úr
rúgvuni.

Málsetningurin við býtis-
og marknaðardegnum er:
• fólk sleppa sær av við

ymiskt, tey ikki hava
brúk fyri

• at ting sum eru góð,
heldur skifta eigara enn
at tey verða blakað í IRF
bingjuna

Tað er Kunningarstovan í
Vági, sum skipar fyri til-
takinum, ið er ókeypis.
Best er tó, um fólk boða frá
luttøku soleiðis at tey sum
skulu selja okkurt fáa eitt
borð at standa við og seta
síni ting á. Áhugaðir luttak-
arar verða biðin um at siga
frá á Kunningarstovuni.

Nú leygarkvøldið verður
so aftur høvi til at hoyra
Kim Hansen, James
Olsen, Jens Marna Han-
sen og Jóhannus á
Rógva live á Platform í
Havn. 

Showmenn verða
mettir sum besta live-
orkestrið í Føroyum í
løtuni. Teir hava spælt
sera nógv seinasta árið,
og tað hoyrist aftur á

pallinum. Tónleikurin
svingar sera væl, og teir
eru vorðnir serkønir í at
fáa eina og hvørja
áhoyrarfjøld við. 

Platform hevur eisini
sum vanligt ymisk til-
boð í sambandi við

-pop.fo

Showmenn spæla
á Platform

Í bókini í ár ber til at lesa
siðsøguligar greinar, yrk-
ingar og søgur. Bæði upp-
runaligar føroyskar og
týddar.

Eitt nú hugleiðir Benny
Drewsen um jólini, sum tey
vóru, tá hann var barn.
Sigvald Kristiansen hevur
samrøðu við Poul Andrias
Hansen um ferð heim úr
Grønlandi. Farið verður

eina ferð við mjólkarbátin-
um, eins og Heri Trónd-
heim sigur frá um eina eldri
konu, sum hann hitti, eina-
ferð hann vitjaði í heim-
bygdini.

Aðrar søgur eru sjálvandi
eisini at lesa, og so eru tað
sjálvandi eisini yrkingar-
nar, sum eru fleiri og
vakrar.

Hópur av tekingunum

eftir Janus Dam Gutte-
sen eru í bókini, eins og
fleiri myndir eisini eru.
Kápumyndina hevur
Absalon Hansen tikið,
og Guttorm Zacharia-
sen hevur lagt til
rættis.

Brúkt á
marknaðardegi

Jólaboð at fáa

So er tøma sær kjallararnar. Møguliga er okkurt her, sum
kann seljast á komandi marknaðardegnum

Leygarkvøldið fara Kim Hansen og hansara menn í
Showmonnum at spæla til dans á Platform í Havn

